
Si'i Ngaahi Mätu'a / Tauhi Fänau,
Fakamatala ki he Liliu mo e Fakalakalaka 'o e Akó
Ko 'emau ngäué ko hono teuteu'i ma'a ho'o tamâ ha Fakamatala ki he Liliu mo e Fakalakalaka 'o e Akó (Fakamatala Liliu). Ko e Fakamatala Liliú 'oku tokoni ia ki hono poupou'i e lavame'a ho'o tamâ 'i he'ene hü ki he 'apiakó.
'Oku lava 'e he Fakamatala Liliú 'o vahevahe atu 'a e ngaahi fakamatala feläve'i mo e tu'unga fakaako mo e mo'ui fakalϋkufua 'a ha ki'i tamasi'i/ta'ahine mo e
· Ngaahi Fämili 
· Ngaahi ngäue 'oku fakahoko he ako tokamu'â 
· Ngaahi 'Apiakó 
· Ngaahi ngäue ki hono tokanga'i he tuku 'a e akó (OSHC).
'E 'asi 'i he Fakamatala Liliu 'a ho'o tamâ 'a 'ene
· Ngaahi manakó
· Ngaahi poto'i ngäué
· Ngaahi lavame'â.
Te ne toe fakamatala'i nounou atu 'a e ngaahi fakakaukau mo e ngaahi founga fakaako ke tokoni'i 'aki ho'o tamâ ke fai hono lelei tahâ. 'E tokoni e 'ilo ko 'ení ki he ’ene ‘apiakó he kaha'ú pea tokoni foki ki he'ene kamata lelei 'i he 'apiako fo'oú. 
'Oku fakakongokonga 'a e Fakamatala Liliú. Ko e Konga 1 'e fakafonu ia 'e he'ene faiako he ako tokamu'â. Ko e ngaahi konga kehé 'e fakafonu ia 'e koe mo ho'o tamâ. 
Te mau 'ave 'a e Fakamatala Liliu kuo 'osi fakafonú ki he ngaahi 'apiakó 'i Növema.
'Oku fiema'u koe mo ho'o tamâ ke mo fakafonu 'a e
· Konga 2: Ko e tamasi'i/ta'ahine
pea mo e
· Konga 3: Ko e fämilí 
Kätaki 'o fakafonu e ngaahi konga ko 'ení kimu'a he [insert date here]. 
'Oku mau mahu'inga'ia ho'o tokoni ke fakafonu 'a e Fakamatala Liliú.  Ko e ngaahi fakamatala kuo ke 'omai e tokoni ia ki he faiako 'o e kalasi prep pea mo e faiako 'oku ne tokanga'i he tuku 'a e akó OSHC (kapau 'oku kau ai) ke nau 'ilo'i ho'o tamâ. 'E toe tokoni foki ki he'ene kau faiako 'i he kaha'ú ke nau lava 'o tokoni'i lelei ia 'i he'ene feinga fakaakó mo 'ene mo'ui fakalϋkufua 'i he 'apiako fo'oú.
Kuo tau a'usia kätoa foki ha ngaahi fakangatangata ki he'etau mo'uí 'i he 2020, 'o kau ai e ngaahi fakataputapui ki he ako kinitakäteni 'a e fänaú. 
Ka neongo 'ení, kuo 'i ai foki ha fa'ahinga pöto'i ngäue mo lavame'a kuo ma'u 'e ho'o tamâ 'a ia 'e kau lelei eni ki he'ene ako 'i 'apiakó. Ko e kotoa e ngaahi 'apiakó 'oku nau mateuteu ke talitali lelei pea mo tokoni'i e fänau 'i he tu'unga fakaako fakafo'ituitui 'oku nau 'i aí.
'I he lava pe ho'o fakafonu 'a e Fakamatala Liliú, kätaki 'o fakakau ai ha fakamatala feläve'i mo e a'usia fakaako ho'o tamâ 'i he 2020.  'E lava pê ke ke 'omai mo ha toe fakamatala kehe 'oku ke pehê 'e 'aonga ki he faiako prep ke mätu'aki tokoni ki hono teuteu'i ho'o tamâ ki he'ene liliu 'apiakó.
Kapau 'oku te'eki ai ke lesisita ho'o tamâ ke kamata he Kalasi Prep 'i he 2021, 'oku mau tapou atu ke ke vakai'i leva he vave tahâ 'a e ngaahi faingamälie 'oku 'atä. Ko hono fakapapau'i kuo fakahoko 'a e lesisitâ 'oku kau lelei ia ki he palani 'a e 'apiakó ki ha founga te nau lava 'o tokoni'i 'aki ho'o tamâ. 'Oku 'i ai e ngaahi fakamatala 'aonga 'a e Potungäue Ako mo Ako Ngäué feläve'i mo e kamata fo'ou he 'apiakó 'a ia 'oku 'i he 'enau uepisaiti ko e https://www.education.vic.gov.au/parents/going-to-school/Pages/choose-enrol-school.aspx.

[Option 1 – direct parents to website – delete whichever option not used]
'Oku 'i ai mo ha toe fakamatala lahi ange ke tokoni atu kiate koe kau ki he Fakamatala Liliú. 
· Lau'itohi fakamatala ma'a e ngaahi fämilí 
· Ngaahi fakahinohino ke tokoni ki he ngaahi fämilí 'i hono fakafonu e Fakamatala ki he Liliú mo e Fakalakalaka 'o e Akó
· Liliu: Ko ha Kamata'anga Lelei ki he Polokalama akó.
'Oku lava ke ma'u 'a e ngaahi fakamatala ko 'ení 'i he uepisaiti www.education.vic.gov.au/transitiontoschool
[Option 2 – attach information to letter – delete whichever option not used]
Kuo mau 'oatu 'a e ngaahi fakamatala 'oku hä atu 'i laló ke tokoni kiate koe he Fakamatala Liliú
· Lau'itohi fakamatala ma'a e ngaahi fämilí 
pea mo e
· Ngaahi fakahinohino ke tokoni ki he ngaahi fämili 'i hono fakafonu e Fakamatala ki he Liliú mo e Fakalakalaka 'o e Akó.
'Oku 'i ai foki mo ha ngaahi fokotu'u fekau'aki mo e me'a 'e lava ke fakakau 'i he konga 'a e fämili 'i he Fakamatala Liliú.
'E fakatahataha'i 'e he faiako tokamu'a 'a e kotoa e ngaahi kongokonga 'o e Fakamatala Liliú. Te nau toki 'oatu ha'o tatau kakato.
Koe konga ki he fämili pea mo e konga ki he fänau 'i he Fakamatala Liliú 'oku ma'u ai ha ngaahi fakamatala mahu'inga. Kae kehe, 'oku 'ikai fakamalohi'i ia ke fakafonu 'a e ngaahi konga ko 'ení. Kapau 'e 'ikai fakafonu e ngaahi konga ko 'ení, 'e 'ave pê ngaahi konga kehe 'o e Fakamatala Liliú ki he 'apiakó pea mo 'enau va'a ngäue OHSC (kapau 'oku kau ai).
'Oku hä mei he fakatotoló ko hono vahevahe ko ia 'a e fakamatala ko 'ení 'oku tokoni ia ki he fänaú 'i he 'enau liliu ki ha 'apiako fo'oú. Kapau 'oku 'i ai ha fa'ahinga fakamatala 'oku 'ikai te ke fie vahevahe mo e 'apiakó, kätaki 'o talanoa'i eni mo 'ene faiako ako tokamu'â kimu'a he [insert date here].
Kapau 'oku ke fie talanoa kau ki ha fa'ahinga tafa'aki 'o e liliu ki 'apiako ho'o tamâ, kätaki 'o fetu'utaki kia [insert name of early childhood educator].
Faka'apa'apa atu
[Name of early childhood educator]
[Day] [Month] [Year]

